
   Яшă хырăн вуллине 

Сухăр ерешленĕ.

Каласан тĕрĕссипе —

Эп сана ĕненнĕ.



Шуçăм тутлă ирхине?

Чăтайман... Ĕненĕр.

Каласан тĕрĕссипе —

Хам эп килĕшсе вĕт.



Улталасшăн шыв хумне —

Чул эсĕ пăрахрăн.

Каласан тĕрĕссипе —

Пур хĕр тус халь — арăм.



Тăхăнма туй кĕпине

Эп ĕмĕтленеттĕм.

Каласан тĕрĕссипе —

Сăмахна ĕненеттĕм.



Пытанать ют тинĕсре

Сар хĕвеллĕ кунăм.

Каласан тĕрĕссипе —

Хитрех мар эп, тусăм.



Çиçекен куçусемпех

Эпĕ килленетĕп.

Хитрех мар эп — тĕрĕсех! —

Юратма пĕлетĕп!!!

